
Vërejtje në propozim Ligjin për pengimin dhe mbrojtjen nga diskriminimi 
të përpiluara nga Komiteti i Helsinkit për të drejtat e njeriut i RM 

1. Neni 1 nga propozim – ligji duhet të plotësohet në kuptim të asaj se me ligjin sigurohet implementimi i parimit të trajtimit të njëjtë. 

· Ky parim është bazë e Direktivës 2000/78/BE, dhe duhet të paraqet bazë mbi të cilën do të mbështetet edhe ligji kombëtar për mbrojtje nga diskriminimi. 
2. Neni 2 duhet të plotësohet me theksimin eksplicit se mbrojtja dhe ndalesa e diskriminimit aplikohen si në sektorin publik ashtu edhe në atë privat të shtetit. 
· Formulimi i këtillë është marrë nga Direktiva 2000/78/BE dhe Direktiva 2000/43/BE, dhe nevojitet që të pasqyrohet në ligjin kombëtar që të mos lejohet hapësirë për spekulime në lidhje me vëllimin e aplikimit të ligjit. 

3. Neni 3 patjetër duhet ta përmbajë edhe orientimin seksual si bazë për diskriminim. 

· Orientimi seksual si bazë e diskriminimit është pjesë përbërëse nga Konventa Evropiane për të drejtat e njeriut (neni 14 dhe protokolli 12) e konfirmuar edhe përmes praktikës së Gjykatës Evropiane, nga direktivat e lartpërmendura të BE, si dhe nga Karta për të drejtat e njeriut e Unionit Evropian drejtë të cilës synon R. e Maqedonisë. Poashtu, shteti lidhur me këtë çështje është objekt i kritikës së qartë edhe në raportin e fundit të Komisionit Evropian. Vënia e kësaj baze në ligjin është posaçërisht e nevojshme për shkak të ngritjes së vetëdijes për diskriminimin e grupeve të margjinalizuara dhe mundësimin e mbrojtjes së tyre përkatëse.  
4. Në nenin 5  të shtohet paragraf i ri 4 i cili do të thoshte :

(4) Parimi i trajtimit të njëjtë do të thotë se nuk është e lejuar diskriminim as i drejtpërdrejtë as i tërthortë sipas asnjë baze diskriminuese. 
· Sqarimi është i njëjtë si edhe për nenin 1.
5. Lidhur me nenin 9 konsiderojmë se patjetër duhet të shtohen edhe tre nene tjera të cilat do të thoshte :

Nxitje për diskriminim
Si diskriminim do të konsiderohet edhe çdo aktivitet me të cilin dikush në mënyrë të drejtpërdrejtë thërret, inkurajon, jep udhëzime ose bind dikë që të bëjë diskriminim. 

Viktimizimi
Diskriminim konsiderohet edhe viktimizimi, përkatësisht veprimi i pa vullnetshëm ndaj personit i cili ka ndërmarrë ose supozohet se do të ndërmarrë çfarë do qoftë aktiviteti për mbrojtje nga diskriminimi. 
· Mbrojtja nga veprimi i nxitjes së diskriminimit është absolutisht i nevojshëm për ta realizuar qëllimin e vet dhe për të mundësuar mbrojtja nga diskriminimi të jetë efektiv dhe i plotë, e për këtë qëllim nevojitet edhe definimi i nocioneve të njëjta. Këto lloje të diskriminimit janë pjesë përbërëse nga të dyja direktivat e BE (2000/78/BE dhe 2000/43/BE). 





Gjuha e urrejtjes 

Si veprim i diskriminimit do të konsiderohet edhe çdo shprehje e ideve dhe të mendimeve me të cilat nxitet diskriminimi, urrejtja ose dhuna kundër personit ose grupit të personave për shkak të cilësisë së tyre të ndryshme në çfarë do qoftë baze, e është e shprehur në medium publik, publikim, në tubime publike dhe vende në të cilat opinioni ka qasje përmes shkrimit, shfaqjes së mesazheve ose simboleve ose në mënyrë tjetër. 
· Gjuha e urrejtjes poashtu është sjellje diskriminimi nga e cila duhet të ekzistojë mbrojtje. Meqë e njëjta nuk është e sanksionuar në asnjë ligj tjetër propozojmë të jetë pjesë përbërëse e këtij ligji, me çka do të mundësohet ngritja e vetëdijes për dukurinë e këtillë ashtu edhe parandalimi nga e njëjta. 

6. Në nenin 11 nuk është theksuar burimi i financimit të Komisionit, dhe meqë duhet të bëhet fjalë për organ të pavarur dhe vetanak, ekziston nevoja të rregullohet se e njëjta do të financohet nga Buxheti i R. M.
7. Kushti për përvojë 10 vjeçare pune nga neni 13 nuk është përkatës, dhe i njëjti duhet të zëvendësohet vetëm me përvojë nga lëmi i të drejtave të njeriut.   
8. Në neni 19 nga propozim ligji, kompetencat e Komisionit duhet të plotësohen edhe me:
· ndërmarrje të aktiviteteve për hulumtimin dhe konstatimin e fakteve të veprimeve diskriminuese,

· bashkëpunim me shoqërinë civile dhe me institucionet shkencore dhe profesionale me qëllim të sigurimit të mbrojtjes nga diskriminimi. 

· ndërmarrje të aktiviteteve për ngritjen e vetëdijes dhe për përparimin e të drejtave të njeriut me punë mbi parandalimin e diskriminimit. 

· Obligimet e shtetit për ngritjen e vetëdijes së popullatës për veprimet e diskriminimit, promovimin e parimit të trajtimit të njëjtë, dialog me palët e prekura dhe posaçërisht bashkëpunimi me shoqërinë civile, burojnë nga Direktivat e Bashkimit Evropian të përmendura më lartë dhe nga të gjitha mekanizmat relevante për mbrojtjen e të drejtave të njeriut, për të cilën konsiderojmë se është patjetër që të njëjtat duhet qartë të jenë të pasqyruara edhe në ligjin kombëtar.  

9. Në nenin 20 ka nevojë që të shtohet paragraf i ri në kuptim të asaj se: 
Komisioni është i obliguar të procedojë dhe të iniciojë procedura për lëndë nga diskriminimi edhe kur në sajë të detyrimit zyrtar do të kuptojë për një akt ose veprim të caktuar të diskriminimit. 

· Për tu promovuar Komisioni në organ efikas dhe energjik për promovimin dhe për mbrojtjen nga diskriminimi nevojitet që vetë ai të punojë në detektimin dhe inicimin e procedurave në sajë të detyrimit zyrtar në raste të veprimit diskriminues. Nga i njëjti shkak, nevojitet edhe shkurtimi i afateve për procedimin e Komisionit të përcaktuara në nenin 23 nga propozim ligji. 
9. Neni 24 nevojitet të ndryshohet në kuptim të asaj se gjithmonë kur nuk do të veprohet sipas rekomandimeve të Komisionit, i njëjti DO të ngre iniciativë për nisjen e procedurës para organit kompetent.

· Në situatën kur Komisioni do të konstatojë akt të diskriminimit dhe kryerësi nuk do të veprojë sipas rekomandimit të saj, humbet kuptimi i ekzistimit të Komisionit nëse ai nuk është i obliguar me ligj që të iniciojë procedurë për tu sanksionuar veprimi diskriminues. Pa obligimin e këtillë për Komisionin mekanizmat për mbrojtjen nga diskriminimi të përcaktuara me ligj bëhen joefikase dhe të kota, të lëna në vullnetin dhe vetëdijen e anëtarëve të komisionit. 
10. Neni 25 nga propozim ligji duhet të shlyhet. Mëvetësia dhe pavarësia e Komisionit duhet të konfirmohet me pavarësinë e saj financiare dhe të plotë nga cili do qoftë organ tjetër të administratës shtetërore. Kërkesa e këtillë buron edhe nga kriteret e parimeve të Parisit si dhe nga rekomandimet e komisionit Venecian të Këshillit të Evropës.  

11. Nenet 26, 27, 37, 38 dhe 39 nga propozim ligji nevojitet të plotësohen edhe me obligime dhe gjoba edhe për personat juridik nga sektori privat për shkak se ky ligj i përfshin si sektorin publik ashtu edhe atë privat në shtetin në sigurimin e mbrojtjes nga diskriminimi. 
12.  Në nenin 31 paragrafi 1 për shkak të saktësisë dhe qartësisë në procedurën gjyqësore është e nevojshme saktësimi i aktpadive për diskriminim
- alineja 1, aktpadi për përcaktimin e diskriminimit;

- alineja 2, aktpadi për ndalesë ose mënjanim të diskriminimit;

- alineja 3, aktpadi për zhdëmtim të dëmit;

Në nenin 31 është e nevojshme vënie e paragrafit të ri me të cilin do të sigurohet mbrojtje gjyqësore edhe të rasteve të viktimizimit, për të siguruar aplikimin efikas të parimit të barazisë. 
· Mbrojtja gjyqësore nga viktimizimi është e paraparë edhe në direktivat e përmendura të BE, si parakusht për inicimin e çfarë do qoftë procedure për mbrojtje nga diskriminimi. 

